
MILLIY HUNARMANDCHILIK SOHASINI 
HUDUDIY RIVOJLANTIRISHNING INTEGRAL 
BOSHQARUV MODELI VA UNI BAHOLASH 
Yaxshiliqov Sardor Rustam o‘g‘li
TDAU tayanch doktoranti

Annotatsiya. Ushbu maqolada milliy hunarmandchilik sohasini hududiy rivojlantirishning ilmiy-amaliy 
jihatlari tadqiq etilgan. Tadqiqotda hunarmandchilik sohasi madaniy merosni saqlash, aholi bandligini oshirish, 
turizm salohiyatidan foydalanish, hududiy brendlarni shakllantirish va mahalliy iqtisodiyotni rivojlantirishning 
muhim omili sifatida tahlil qilingan. Maqolada hududlar kesimida hunarmandchilikning rivojlanish holatini 
baholash, mavjud tafovutlarni aniqlash hamda boshqaruv qarorlarini ilmiy asoslash zarurligi asoslab berilgan. 
Shuningdek, hunarmandlar, davlat boshqaruv organlari, ta’lim muassasalari, turizm subyektlari va xususiy 
sektor o‘rtasidagi funksional aloqalarni yagona tizimga birlashtirishga qaratilgan integral boshqaruv modelini 
ishlab chiqishning ahamiyati yoritilgan. Tadqiqot natijalari milliy hunarmandchilikni hududiy rivojlantirishda 
integral baholash, differensial yondashuv va monitoring tizimini takomillashtirish zarurligini ko‘rsatadi. 

Kalit so‘zlar: milliy hunarmandchilik, hududiy rivojlanish, integral boshqaruv modeli, hunarmandlar, 
madaniy meros, turizm, hududiy brend, xususiy sektor, monitoring, integral baholash.

Аннотация. В данной статье исследованы научно-практические аспекты территориального развития 
сферы национального ремесленничества. В исследовании ремесленничество рассматривается как 
важный фактор сохранения культурного наследия, повышения занятости населения, использования 
туристического потенциала, формирования территориальных брендов и развития местной экономики. 
В статье обоснована необходимость оценки состояния развития ремесленничества в разрезе регионов, 
выявления существующих территориальных различий и научного обоснования управленческих 
решений. Также раскрыто значение разработки интегральной модели управления, направленной на 
объединение функциональных взаимосвязей между ремесленниками, органами государственного 
управления, образовательными учреждениями, субъектами туризма и частным сектором в единую 
систему. Результаты исследования показывают необходимость совершенствования интегральной 
оценки, дифференцированного подхода и системы мониторинга в процессе территориального развития 
национального ремесленничества.

Ключевые слова: национальное ремесленничество, территориальное развитие, интегральная 
модель управления, ремесленники, культурное наследие, туризм, территориальный бренд, частный 
сектор, мониторинг, интегральная оценка.

Annotation. This article examines the scientific and practical aspects of the territorial development of 
national handicrafts. The study analyzes handicrafts as an important factor in preserving cultural heritage, 
increasing employment, utilizing tourism potential, forming regional brands, and developing the local economy. 
The article substantiates the need to assess the development of handicrafts across regions, identify existing 
territorial disparities, and provide a scientific basis for management decisions. Special attention is paid to 
the importance of developing an integrated management model aimed at combining functional interactions 
among artisans, public administration bodies, educational institutions, tourism entities, and the private sector 
into a unified system. The research findings indicate the need to improve integrated assessment, differentiated 
regional approaches, and monitoring mechanisms in the territorial development of national handicrafts.

Key words: national handicrafts, territorial development, integrated management model, artisans, cultural 
heritage, tourism, regional brand, private sector, monitoring, integrated assessment.

K I R I S H
Milliy hunarmandchilik har bir mamlakatning tarixiy xotirasi, madaniy merosi, xalq amaliy san’ati, mahalliy 

ishlab chiqarish an’analari va hududiy iqtisodiy salohiyatini o‘zida mujassamlashtiruvchi muhim ijtimoiy-iqtisodiy 
sohalardan biridir. Ayniqsa, O‘zbekiston sharoitida hunarmandchilik nafaqat qadimiy kasb-hunar maktablarini 

saqlab qolish, balki aholi bandligini ta’minlash, oilaviy tadbirkorlikni rivojlantirish, turizm xizmatlari jozibadorligini 
oshirish, eksportbop milliy mahsulotlar yaratish hamda hududlarning iqtisodiy faolligini kuchaytirishda alohida 
ahamiyat kasb etadi.

So‘nggi yillarda mamlakatda hunarmandchilik sohasini qo‘llab-quvvatlash, ustoz-shogird an’analarini 
rivojlantirish, hunarmandlarni moliyaviy va tashkiliy jihatdan rag‘batlantirish, milliy mahsulotlarni ichki va tashqi 
bozorlarga olib chiqish bo‘yicha tizimli chora-tadbirlar amalga oshirilmoqda. Shu bilan birga, hududlar kesimida 
hunarmandchilikning rivojlanish darajasi, mavjud resurslardan foydalanish samaradorligi, mahsulotlar bozoriga 
chiqish imkoniyatlari, innovatsion boshqaruv yondashuvlari va hududiy ixtisoslashuv darajasida sezilarli 
tafovutlar saqlanib qolmoqda. Bu esa milliy hunarmandchilik sohasini hududiy rivojlantirishda kompleks, 
mezonlarga asoslangan va integral baholash imkonini beruvchi boshqaruv modelini ishlab chiqishni dolzarb 
ilmiy-amaliy vazifa sifatida ilgari suradi.

Rasmiy statistik ma’lumotlarga ko‘ra, 2025-yil 1-oktabr holatiga O‘zbekistonda faoliyat yuritayotgan 
hunarmandlar soni 22 100 tani tashkil etgan. Hududlar kesimida Toshkent shahri 2 964 nafar, Farg‘ona viloyati 
2 743 nafar, Samarqand viloyati 2 179 nafar hunarmand bilan yetakchi o‘rinlarni egallagan1. Ushbu raqamlar 
hunarmandchilik sohasining mamlakat hududlarida muayyan darajada shakllanganligini ko‘rsatsa-da, ularning 
hududiy taqsimoti, mahsulot turlari, bozor faolligi, bandlikka ta’siri, turizm bilan integratsiyalashuvi va iqtisodiy 
samaradorligi bo‘yicha yagona baholash tizimini shakllantirish zarurligini ham namoyon etadi.

Amaldagi yondashuvlarda hunarmandchilik sohasi ko‘pincha alohida ko‘rsatkichlar – hunarmandlar 
soni, ishlab chiqarilgan mahsulot hajmi yoki ko‘rgazmalardagi ishtirok darajasi orqali baholanadi. Biroq 
bunday yondashuv sohaning hududiy rivojlanish imkoniyatlarini to‘liq ochib bera olmaydi. Chunki milliy 
hunarmandchilikning barqaror rivojlanishi iqtisodiy, ijtimoiy, madaniy, institutsional, innovatsion va turistik 
omillarning o‘zaro uyg‘unligiga bog‘liq. Shu nuqtai nazardan, integral boshqaruv modeli hunarmandchilik 
sohasining hududiy salohiyatini kompleks baholash, mavjud muammolarni aniqlash, rivojlanish zaxiralarini 
belgilash va boshqaruv qarorlarini ilmiy asoslash imkonini beradi.

M A V Z U G A  O I D  A D A B I Y O T L A R  T A H L I L I
Milliy hunarmandchilik sohasini hududiy rivojlantirish, uni boshqarish va baholash masalalari xalqaro 

ilmiy adabiyotlarda bir necha yondashuvlar asosida o‘rganilgan. Ularning birinchi yo‘nalishi hunarmandchilikni 
nomoddiy madaniy meros, an’anaviy bilim va avloddan-avlodga o‘tuvchi kasbiy ko‘nikmalar tizimi sifatida 
talqin qilish bilan bog‘liq. UNESCOning 2003-yildagi “Nomoddiy madaniy merosni muhofaza qilish to‘g‘risida”gi 
konvensiyasida an’anaviy hunarmandchilik nomoddiy madaniy merosning asosiy yo‘nalishlaridan biri sifatida 
ko‘rsatiladi2. Bu yondashuvga ko‘ra, hunarmandchilikni rivojlantirish faqat tayyor mahsulot ishlab chiqarishni 
ko‘paytirish emas, balki ustoz-shogird an’analari, mahalliy bilimlar, estetik did, tarixiy tajriba va madaniy 
identifikatsiyani saqlash jarayoni sifatida qaraladi.

Ikkinchi yo‘nalish hunarmandchilikni kreativ iqtisodiyotning muhim tarkibiy qismi sifatida baholashga 
asoslanadi. UNESCO va UNDP tomonidan tayyorlangan “Creative Economy Report 2013” hisobotida kreativ 
iqtisodiyot mahalliy rivojlanish, bandlik, ijtimoiy faollik va madaniy xilma-xillikni ta’minlovchi muhim omil sifatida 
talqin etiladi3. UNCTADning “Creative Economy Outlook 2024” hisobotida esa kreativ sohalar iqtisodiy o‘sish, 
xalqaro savdo, raqamli platformalar va innovatsion tadbirkorlik bilan bog‘liq holda tahlil qilinadi4. Ushbu 
yondashuv milliy hunarmandchilik mahsulotlarini ichki bozor doirasida emas, balki eksport, turizm, elektron 
savdo va brending imkoniyatlari orqali baholash zarurligini ko‘rsatadi.

A.Zbuchea tomonidan olib borilgan tadqiqotlarda an’anaviy hunarmandchilikning zamonaviy jamiyatdagi 
roli barqaror rivojlanish nuqtai nazaridan yoritilgan. Muallifning fikricha, hunarmandchilik bir vaqtning o‘zida 
madaniy ramz va tijorat aktividir; uning rivojlanishi mahalliy hamjamiyatlar, tadbirkorlik, madaniy turizm va 
innovatsion dizayn bilan uzviy bog‘liq5. Mazkur yondashuv milliy hunarmandchilikni faqat merosni saqlash 
sohasi sifatida emas, balki iqtisodiy qiymat yaratadigan, mahalliy aholi daromadini oshiradigan va hududiy 
brendni shakllantiradigan faol tizim sifatida baholashga imkon beradi.

D. Fernández Bellver, M.B. Prados-Peña, A.M. García-López va V. Molina-Moreno tomonidan chop etilgan 
bibliometrik tadqiqotda hunarmandchilik mahalliy rivojlanishning muhim omili sifatida tahlil qilingan. Tadqiqotda 

1	  O‘zbekiston Respublikasi Milliy statistika qo‘mitasi. “Qaysi hududda hunarmandlar soni ko‘p?”, 14.11.2025. https://stat.uz/uz/matbuot-
markazi/qo-mita-yangiliklar/65156-ajsi-ududda-unarmandlar-soni-k-p-4 

2	  UNESCO. Convention for the Safeguarding of the Intangible Cultural Heritage. – Paris: UNESCO, 2003.
3	  UNESCO, UNDP. Creative Economy Report 2013 Special Edition: Widening Local Development Pathways. – New York; Paris: 

UNDP; UNESCO, 2013.
4	  UNCTAD. Creative Economy Outlook 2024. – Geneva: United Nations Trade and Development, 2024.
5	  Zbuchea A. Traditional Crafts. A Literature Review Focused on Sustainable Development // Culture. Society. Economy. Politics. – 

2022. – Vol. 2, No. 1. – P. 10–27. DOI: 10.2478/csep-2022-0002.

1954–2021-yillar oralig‘ida chop etilgan 1379 ta ilmiy ish o‘rganilib, hunarmandchilikka oid ilmiy izlanishlarda 
turizm, bandlik, barqaror rivojlanish, qishloq hududlari iqtisodiyoti va kambag‘allikni qisqartirish masalalari 
yetakchi yo‘nalishlar ekani aniqlangan6. Bu xulosa milliy hunarmandchilikni hududiy rivojlantirishda iqtisodiy, 
ijtimoiy va madaniy ko‘rsatkichlarni birgalikda baholash zarurligini tasdiqlaydi.

Hunarmandchilik va turizm o‘rtasidagi o‘zaro bog‘liqlik ham ko‘plab ilmiy ishlarda alohida o‘rganilgan. S. 
Naidu, A. Chand va P. Southgate hunarmandchilik sanoatida innovatsion faollikni turizm bilan bog‘liq holda tahlil 
qilib, mahsulot dizayni, bozor talabini anglash, sayyohlar ehtiyojiga moslashish va yangi savdo kanallaridan 
foydalanish hunarmandchilik subyektlari raqobatbardoshligini oshirishini ko‘rsatadi7. O. Karakul esa an’anaviy 
hunarmandchilikning saqlanishi va rivojlanishida turizm muhim rag‘batlantiruvchi kuch bo‘lishi mumkinligini 
ta’kidlaydi8. Demak, milliy hunarmandchilikni hududiy rivojlantirishda turistik oqimlar, hunarmandchilik 
markazlari, mahalliy festival va yarmarkalar, destinatsiya brendingi hamda “tajriba iqtisodiyoti” elementlari 
muhim baholash mezonlari sifatida qaralishi lozim.

Uchinchi yo‘nalish hunarmandchilikni hududiy boshqaruv va institutsional qo‘llab-quvvatlash tizimi bilan 
bog‘laydi. O‘zbekiston tajribasida bu boradagi asosiy huquqiy va tashkiliy asoslar Prezident farmonlari va 
qarorlari orqali shakllantirilgan. Xususan, 2017-yildagi PF-5242-son Farmonda hunarmandchilikni rivojlantirish 
va hunarmandlarni qo‘llab-quvvatlash bo‘yicha kompleks chora-tadbirlar belgilangan9. PQ-3393-son qarorda 
“Hunarmand” uyushmasining ustuvor yo‘nalishlari sifatida xalq hunarmandchiligi va amaliy san’atning an’anaviy 
turlarini saqlash, qayta tiklash, mahsulot sifati va raqobatbardoshligini oshirish vazifalari belgilangan10. 
2019-yildagi PQ-4539-son qarorda hududlarni hunarmandchilik yo‘nalishlari bo‘yicha ixtisoslashtirish hamda 
sohani yanada rivojlantirish bo‘yicha “yo‘l xaritasi” tasdiqlangan11. 2023-yildagi PF-91-son Farmonda esa 
hududlarda hunarmandchilik yo‘nalishlarini rivojlantirish bo‘yicha alohida “yo‘l xaritasi” belgilangan12.

Mazkur normativ-huquqiy hujjatlar milliy hunarmandchilikni rivojlantirishda hududiy yondashuvning 
muhimligini ko‘rsatadi. Chunki hunarmandchilik turlari mamlakat hududlari bo‘yicha bir xil rivojlanmagan: ayrim 
hududlar kulolchilik, ipakchilik, kashtachilik yoki yog‘och o‘ymakorligi bilan ajralib tursa, boshqalarida zargarlik, 
gilamchilik, milliy liboslar yoki amaliy bezak san’ati rivojlangan. Shu sababli sohani boshqarishda yagona 
umumiy yondashuv yetarli emas; har bir hududning tarixiy maktabi, xomashyo bazasi, turistik salohiyati, ustalar 
soni, bozor infratuzilmasi va eksport imkoniyatlarini hisobga oluvchi integral model zarur.

Mavjud ilmiy adabiyotlar tahlili shuni ko‘rsatadiki, hunarmandchilikning iqtisodiy yoki madaniy jihatlari 
alohida-alohida yetarlicha o‘rganilgan bo‘lsa-da, uni hududiy rivojlantirishni kompleks boshqaruv modeli asosida 
baholash masalasi nisbatan kam tadqiq etilgan. Ayniqsa, hunarmandchilik salohiyatini baholashda hunarmandlar 
soni, mahsulot hajmi yoki yarmarkalarda ishtirok darajasi kabi yakka ko‘rsatkichlar bilan cheklanish sohaning 
haqiqiy rivojlanish darajasini to‘liq aks ettirmaydi. Bunday sharoitda iqtisodiy samaradorlik, bandlik, madaniy 
merosni saqlash, innovatsion faollik, turizm bilan integratsiya, bozor infratuzilmasi va institutsional qo‘llab-
quvvatlash ko‘rsatkichlarini yagona integral indeksga birlashtirish ilmiy-amaliy jihatdan maqsadga muvofiqdir.

Integral baholash metodologiyasi bo‘yicha OECD va Yevropa Komissiyasi JRC tomonidan ishlab chiqilgan 
“Handbook on Constructing Composite Indicators” qo‘llanmasi muhim nazariy-uslubiy asos bo‘lib xizmat qiladi. 
Unda kompozit indikatorlarni shakllantirishda nazariy asosni belgilash, ko‘rsatkichlarni tanlash, ma’lumotlarni 
normalizatsiya qilish, vazn berish, agregatsiyalash hamda sezgirlik tahlilini o‘tkazish bosqichlari taklif etiladi13. 
Ushbu yondashuv milliy hunarmandchilik sohasini hududiy rivojlantirishning integral boshqaruv modelini ishlab 
chiqishda ham qo‘llanishi mumkin.

Shunday qilib, mavzuga oid adabiyotlar tahlili milliy hunarmandchilikni hududiy rivojlantirish masalasini 
uch o‘zaro bog‘liq ilmiy yo‘nalishda o‘rganish zarurligini ko‘rsatadi: birinchidan, hunarmandchilikni nomoddiy 
madaniy meros va an’anaviy bilimlar tizimi sifatida saqlash; ikkinchidan, uni kreativ iqtisodiyot, turizm, eksport 

6	  Fernández Bellver D., Prados-Peña M.B., García-López A.M., Molina-Moreno V. Crafts as a key factor in local development: 
Bibliometric analysis // Heliyon. – 2023. – Vol. 9, Issue 1. – Article e13039. DOI: 10.1016/j.heliyon.2023.e13039.

7	  Naidu S., Chand A., Southgate P. Determinants of innovation in the handicraft industry of Fiji and Tonga: an empirical analysis from 
a tourism perspective // Journal of Enterprising Communities: People and Places in the Global Economy. – 2014. – Vol. 8, No. 4. – P. 
318–330. DOI: 10.1108/JEC-11-2013-0033.

8	  Karakul Ö. The Effects of Tourism on Traditional Craftsmanship for the Sustainable Development of Historic Environments // 
European Journal of Sustainable Development. – 2019. – Vol. 8, No. 4. – P. 380–390. DOI: 10.14207/ejsd.2019.v8n4p380.

9	  O‘zbekiston Respublikasi Prezidentining “Hunarmandchilikni yanada rivojlantirish va hunarmandlarni har tomonlama qo‘llab-
quvvatlash chora-tadbirlari to‘g‘risida”gi PF-5242-son Farmoni. – 17.11.2017.

10	  O‘zbekiston Respublikasi Prezidentining “Hunarmand” uyushmasi faoliyatini yanada takomillashtirish chora-tadbirlari to‘g‘risida”gi 
PQ-3393-son Qarori. – 17.11.2017.

11	  O‘zbekiston Respublikasi Prezidentining “Hunarmandchilikni yanada rivojlantirish va hunarmandlarni qo‘llab-quvvatlash bo‘yicha 
qo‘shimcha chora-tadbirlar to‘g‘risida”gi PQ-4539-son Qarori. – 28.11.2019.

12	  O‘zbekiston Respublikasi Prezidentining “Aholini hunarmandchilikka jalb qilish va hunarmandchilik faoliyatini rivojlantirish uchun 
qulay shart-sharoitlar yaratish chora-tadbirlari to‘g‘risida”gi PF-91-son Farmoni. – 12.06.2023.

13	  OECD, European Commission Joint Research Centre. Handbook on Constructing Composite Indicators: Methodology and User 
Guide. – Paris: OECD Publishing, 2008.

va bandlik bilan bog‘liq iqtisodiy resurs sifatida rivojlantirish; uchinchidan, hududlar kesimida integral baholash 
va boshqaruv qarorlarini ilmiy asoslash. Mazkur maqolaning ilmiy ahamiyati ham aynan shu jihatda namoyon 
bo‘ladi: unda milliy hunarmandchilik sohasini hududiy rivojlantirish alohida ko‘rsatkichlar yig‘indisi sifatida emas, 
balki iqtisodiy, ijtimoiy, madaniy, innovatsion va institutsional omillarni birlashtiruvchi integral boshqaruv tizimi 
sifatida tadqiq etiladi.

T A D Q I Q O T  M E T O D O L O G I YA S I
Mazkur tadqiqotda milliy hunarmandchilik sohasini hududiy rivojlantirishning integral boshqaruv modelini 

ishlab chiqish va uni baholashga qaratilgan kompleks ilmiy-uslubiy yondashuv qo‘llaniladi. Tadqiqotning 
metodologik asosini tizimli tahlil, qiyosiy tahlil, statistik guruhlash, indekslash va integral baholash usullari 
tashkil etdi.

Tadqiqot jarayonida hunarmandchilik sohasining hududiy rivojlanish darajasini baholashda iqtisodiy, 
ijtimoiy, madaniy, institutsional, innovatsion va turistik omillar o‘zaro bog‘liq tizim sifatida ko‘rib chiqiladi. Bunda 
hududlarda faoliyat yuritayotgan hunarmandlar soni, hunarmandchilik mahsulotlari ishlab chiqarish salohiyati, 
bandlikka ta’siri, mahalliy brendlar shakllanishi, turizm bilan integratsiyalashuv darajasi, davlat qo‘llab-
quvvatlash mexanizmlari va bozor infratuzilmasi asosiy baholash mezonlari sifatida belgilanadi.

Tadqiqotda integral baholash yondashuvi asosida hududiy rivojlanish darajasini umumlashtiruvchi indeks 
shakllantirish nazarda tutiladi. Ushbu indeksni ishlab chiqishda ko‘rsatkichlarni tanlash, ularni normalizatsiya 
qilish, har bir ko‘rsatkichga vazn berish va yakuniy integral natijani hisoblash bosqichlari qo‘llaniladi. Natijada har 
bir hudud bo‘yicha milliy hunarmandchilik sohasining rivojlanish darajasini taqqoslash, kuchli va zaif jihatlarni 
aniqlash hamda boshqaruv qarorlarini ilmiy asoslash imkoniyati yaratiladi.

Shuningdek, tadqiqotda mantiqiy umumlashtirish va ilmiy abstraksiyalash usullaridan foydalanilib, milliy 
hunarmandchilikni hududiy rivojlantirishning integral boshqaruv modeli tarkibiy jihatdan asoslandi. Mazkur 
model hunarmandchilik sohasini faqat ishlab chiqarish faoliyati sifatida emas, balki hududiy iqtisodiyot, 
madaniy meros, turizm, bandlik, tadbirkorlik va innovatsion boshqaruvni birlashtiruvchi kompleks tizim sifatida 
baholashga xizmat qiladi.

T A H L I L  V A  N A T I J A L A R
Milliy hunarmandchilik sohasini hududiy rivojlantirish jarayonini tahlil qilish shuni ko‘rsatadiki, ushbu 

soha faqat yakka tartibdagi hunarmandlar faoliyati yoki milliy mahsulot ishlab chiqarish bilan cheklanmaydi. 
U hududiy iqtisodiyot, bandlik, turizm, madaniy meros, ta’lim, xususiy sektor va davlat boshqaruvi o‘rtasidagi 
uzviy aloqalarni qamrab oluvchi murakkab ijtimoiy-iqtisodiy tizim sifatida namoyon bo‘ladi. Shu bois milliy 
hunarmandchilikni rivojlantirishda alohida-alohida chora-tadbirlar emas, balki hududlarning resurs salohiyati, 
tarixiy hunarmandchilik maktablari, turistik imkoniyatlari va bozor infratuzilmasini birlashtiruvchi integral 
boshqaruv modelini ishlab chiqish muhim ahamiyat kasb etadi.

Hududlarda hunarmandchilikni rivojlantirish bo‘yicha mavjud yondashuvlarda ayrim hollarda ishtirokchilar 
o‘rtasidagi funksional aloqalar yetarli darajada tizimlashtirilmagan. Xususan, hunarmandlar, davlat boshqaruv 
organlari, ta’lim muassasalari, turizm subyektlari va xususiy sektor o‘zaro hamkorlik qilsa-da, ularning faoliyati 
yagona maqsad, yagona mexanizm va yagona baholash mezonlari asosida muvofiqlashtirilmagan holatlar 
uchraydi. Natijada hududlarda hunarmandchilik salohiyatidan foydalanish darajasi bir xil emas, mavjud 
imkoniyatlar to‘liq ishga solinmaydi, mahsulotlarni bozorga olib chiqish, turizm bilan integratsiya qilish va 
yoshlarni sohaga jalb etishda tizimli muammolar yuzaga keladi.

Shu nuqtai nazardan, milliy hunarmandchilik sohasini hududiy rivojlantirishga qaratilgan integral 
boshqaruv modelini ishlab chiqish zarurati yuzaga keladi. Mazkur modelning asosiy xususiyati shundaki, 
unda hunarmandchilik faoliyatining barcha asosiy ishtirokchilari yagona boshqaruv tizimiga birlashtiriladi. 
Bunda hunarmandlar mahsulot ishlab chiqarish, an’anaviy texnologiyalarni saqlash va amaliy tajribani uzatish 
vazifasini bajarsa, davlat boshqaruv organlari tashkiliy-huquqiy sharoit yaratish, moliyaviy qo‘llab-quvvatlash 
va infratuzilmani rivojlantirish bilan shug‘ullanadi. Ta’lim muassasalari esa kadrlar tayyorlash, ustoz-shogird 
an’analarini ilmiy-uslubiy jihatdan qo‘llab-quvvatlash hamda hunarmandchilikka innovatsion yondashuvlarni 
joriy etishda muhim o‘rin tutadi. Turizm subyektlari hunarmandchilik mahsulotlarini turistik marshrutlar, madaniy 
tadbirlar, ko‘rgazmalar va destinatsiya brendingi bilan bog‘laydi. Xususiy sektor esa investitsiya, marketing, 
elektron savdo, logistika va eksport kanallarini kengaytirishga xizmat qiladi.

Integral boshqaruv modelida ishtirokchilarning strategik, taktik va operatsion darajadagi vakolatlarini aniq 
taqsimlash muhim hisoblanadi. Strategik darajada milliy hunarmandchilikni rivojlantirishning uzoq muddatli 
maqsadlari, hududiy ustuvorliklari, ixtisoslashuv yo‘nalishlari va davlat qo‘llab-quvvatlash mexanizmlari 

belgilanadi. Taktik darajada hududiy dasturlar, klasterlar, hunarmandchilik markazlari, turizm yo‘nalishlari 
bilan integratsiyalashgan loyihalar va bozor infratuzilmasini rivojlantirish bo‘yicha chora-tadbirlar ishlab 
chiqiladi. Operatsion darajada esa aniq hunarmandlar, ustaxonalar, ta’lim muassasalari, turistik firmalar, savdo 
maydonchalari va mahalliy hokimliklar o‘rtasidagi kundalik amaliy hamkorlik yo‘lga qo‘yiladi.

Bunday vakolatlar taqsimoti boshqaruv jarayonida takrorlanish, mas’uliyatsizlik va resurslardan samarasiz 
foydalanish holatlarini kamaytiradi. Har bir subyektning vazifasi, javobgarligi va natijaga qo‘shadigan hissasi 
aniq belgilanganda, hududiy hunarmandchilik siyosati yanada maqsadli, samarali va natijador bo‘ladi. Ayniqsa, 
hududlarning o‘ziga xos hunarmandchilik maktablarini rivojlantirishda strategik qarorlar va mahalliy amaliy 
harakatlar o‘rtasidagi uzviylikni ta’minlash muhim ahamiyatga ega.

Integral boshqaruv modelining yana bir muhim jihati sifatida boshqaruv qarorlarini qabul qilish, amalga 
oshirish va monitoring qilishning bosqichma-bosqich mexanizmini shakllantirish zarurligi aniqlandi. Ushbu 
mexanizm birinchi bosqichda hududning hunarmandchilik salohiyatini diagnostika qilishni nazarda tutadi. 
Bunda hududdagi hunarmandlar soni, mahsulot turlari, tarixiy hunarmandchilik maktablari, xomashyo bazasi, 
turistik oqimlar, bozor infratuzilmasi va eksport imkoniyatlari o‘rganiladi. Ikkinchi bosqichda hududning 
ustuvor ixtisoslashuv yo‘nalishlari aniqlanadi. Uchinchi bosqichda manfaatdor tomonlar o‘rtasidagi hamkorlik 
mexanizmi belgilanadi. To‘rtinchi bosqichda aniq dasturlar, loyihalar va chora-tadbirlar amalga oshiriladi. 
Beshinchi bosqichda esa erishilgan natijalar integral ko‘rsatkichlar asosida baholanib, zarur hollarda boshqaruv 
qarorlariga tuzatishlar kiritiladi.

Mazkur yondashuv hunarmandchilikni hududiy rivojlantirishda monitoring va baholash tizimini kuchaytiradi. 
Chunki sohaning samaradorligini faqat hunarmandlar soni yoki ishlab chiqarilgan mahsulot hajmi bilan baholash 
yetarli emas. Integral baholash jarayonida iqtisodiy samaradorlik, aholi bandligiga ta’sir, ayollar va yoshlarning 
sohaga jalb etilishi, turizm bilan bog‘liqlik, mahalliy brendlar shakllanishi, innovatsion va raqamli savdo 
kanallaridan foydalanish, davlat qo‘llab-quvvatlashidan foydalanish darajasi kabi ko‘rsatkichlarni birgalikda 
tahlil qilish lozim.

Milliy hunarmandchilik sohasini hududiy rivojlantirish modeli quyidagi asosiy tarkibiy bloklardan iborat 
bo‘lishi maqsadga muvofiq: resurs salohiyati bloki, ishlab chiqarish va kasbiy mahorat bloki, bozor va marketing 
bloki, turizm bilan integratsiya bloki, ta’lim va innovatsiya bloki, institutsional qo‘llab-quvvatlash bloki hamda 
monitoring va baholash bloki. Ushbu bloklarning o‘zaro uyg‘unligi hududiy hunarmandchilik tizimining barqaror 
ishlashini ta’minlaydi.

Hududning resurs salohiyati, turistik imkoniyatlari va hunarmandchilik ixtisoslashuvidan kelib chiqqan holda 
hamkorlik mexanizmini takomillashtirish modelning eng muhim natijalaridan biridir. Masalan, tarixiy shaharlar 
va ziyorat turizmi rivojlangan hududlarda hunarmandchilikni turistik mahsulot sifatida rivojlantirish ustuvor 
bo‘lsa, xomashyo bazasi kuchli hududlarda ishlab chiqarish hajmi va eksport imkoniyatlarini kengaytirish 
muhim hisoblanadi. Hunarmandchilik an’analari chuqur shakllangan hududlarda esa ustoz-shogird maktablarini 
saqlash, yoshlarni kasbga yo‘naltirish va hududiy brendlarni rivojlantirishga alohida e’tibor qaratilishi lozim.

Integral boshqaruv modelining amaliy ahamiyati shundaki, u har bir hududning mavjud salohiyatini chuqur 
tahlil qilish, muammolarni aniqlash, rivojlanish yo‘nalishlarini belgilash va resurslarni maqsadli taqsimlash 
imkonini beradi. Mazkur model orqali hunarmandchilik sohasida davlat, ta’lim, biznes, turizm va mahalliy 
hamjamiyat manfaatlari yagona tizimga keltiriladi. Natijada sohani boshqarishda fragmentar yondashuvdan 
kompleks yondashuvga o‘tish, hududiy raqobatbardoshlikni oshirish, milliy mahsulotlar bozorini kengaytirish va 
hunarmandchilikni barqaror iqtisodiy faoliyat turiga aylantirish imkoniyati yuzaga keladi.

Milliy hunarmandchilik sohasini hududiy rivojlantirishning integral boshqaruv modelini ishlab chiqish ilmiy 
va amaliy jihatdan muhim natija hisoblanadi. Mazkur model hunarmandchilikni madaniy meros elementi sifatida 
saqlash bilan birga, uni hududiy iqtisodiy o‘sish, bandlikni oshirish, turizmni rivojlantirish, xususiy tadbirkorlikni 
rag‘batlantirish va eksport salohiyatini kengaytirishning samarali vositasiga aylantirishga xizmat qiladi. Shu 
sababli ushbu model asosida hududiy hunarmandchilik siyosatini shakllantirish milliy iqtisodiyotda mahalliy 
resurslardan oqilona foydalanish, hududlar o‘rtasidagi rivojlanish tafovutlarini kamaytirish va milliy brend 
qiymatini oshirishda muhim ahamiyatga ega.

Milliy hunarmandchilik sohasini hududiy rivojlantirish jarayoni ko‘p omilli va ko‘p subyektli boshqaruv tizimi 
sifatida namoyon bo‘ladi. Chunki ushbu sohaning barqaror rivojlanishi faqat hunarmandlar faoliyatiga emas, 
balki davlat boshqaruv organlari, ta’lim muassasalari, turizm subyektlari, xususiy sektor, mahalliy resurslar, 
bozor infratuzilmasi hamda monitoring va baholash tizimining o‘zaro muvofiqlashgan faoliyatiga bog‘liqdir. Shu 
sababli milliy hunarmandchilikni hududiy rivojlantirishda alohida chora-tadbirlar bilan cheklanib qolmasdan, 
barcha manfaatdor tomonlarning funksional vazifalarini yagona boshqaruv tizimiga birlashtiruvchi integral 
modelni ishlab chiqish muhim ahamiyatga ega.

Mazkur integral boshqaruv modeli hududning resurs salohiyati, tarixiy hunarmandchilik an’analari, turistik 
imkoniyatlari, ishlab chiqarish va marketing infratuzilmasi, ta’lim va innovatsion qo‘llab-quvvatlash mexanizmlarini 
o‘zaro bog‘liq holda baholashga xizmat qiladi. Modelni shakllantirishda tadqiqot metodologiyasida belgilangan 

tizimli tahlil, qiyosiy tahlil, statistik guruhlash, ekspert baholash, indekslash va integral baholash usullariga 
tayanildi. Bu esa hunarmandchilik sohasini hududlar kesimida kompleks baholash, mavjud muammolarni 
aniqlash, ustuvor rivojlanish yo‘nalishlarini belgilash va boshqaruv qarorlarini ilmiy asoslash imkonini beradi.

Milliy hunarmandchilik sohasini hududiy rivojlantirishning integral boshqaruv modelini asoslashda 
dastlab hududlar kesimida sohaning amaldagi holatini statistik tahlil qilish muhim hisoblanadi. Shu 
maqsadda O‘zbekiston Respublikasi Milliy statistika qo‘mitasi ma’lumotlari asosida hududlar bo‘yicha faoliyat 
yuritayotgan hunarmandlar soni tahlil qilindi. Mazkur statistik jadval bevosita boshqaruv modeli emas, balki 
integral boshqaruv modelini ishlab chiqish uchun empirik-axborot bazasi vazifasini bajaradi. Chunki hududlar 
bo‘yicha hunarmandlar sonidagi tafovutlar sohaning qaysi hududlarda nisbatan yuqori yoki past rivojlanganini 
aniqlash, hududiy ixtisoslashuv darajasini baholash hamda keyingi bosqichda integral baholash indikatorlarini 
shakllantirish imkonini beradi (1-jadval).

O‘zbekiston hududlari bo‘yicha hunarmandlar sonining taqsimoti, 2024-yil 11-oktabr holatiga14

№ Viloyat nomi Jami
A’zo hunarmandlar tarkibi

Erkaklar % Ayollar % Yoshlar %

Jami 27981 14852 53.08% 13129 46.92% 5723 20.45%

1 Andijon viloyati 3056 1789 58.54% 1267 41.46% 905 29.61%

2 Buxoro viloyati 2247 1020 45.39% 1227 54.61% 455 20.25%

3 Toshkent shahri 3321 1801 54.23% 1520 45.77% 453 13.64%

4 Jizzax viloyati 1057 435 41.15% 622 58.85% 250 23.65%

5 Qashqadaryo viloyati 2086 920 44.10% 1166 55.90% 407 19.51%

6 Navoiy viloyati 836 278 33.25% 558 66.75% 157 18.78%

7 Namangan viloyati 2428 1906 78.50% 522 21.50% 465 19.15%

8 Qoraqalpog‘iston 
Respublikasi 1040 428 41.15% 612 58.85% 184 17.69%

9 Samarqand viloyati 2567 1356 52.82% 1211 47.18% 546 21.27%

10 Surxandaryo viloyati 1067 502 47.05% 565 52.95% 244 22.87%

11 Sirdaryo viloyati 542 195 35.98% 347 64.02% 93 17.16%

12 Toshkent viloyati 1988 857 43.11% 1131 56.89% 373 18.76%

13 Farg`ona viloyati 3435 2318 67.48% 1117 32.52% 724 21.08%

14 Xorazm viloyati 2311 1047 45.31% 1264 54.69% 467 20.21%

Jadval ma’lumotlari milliy hunarmandchilik sohasining O‘zbekiston hududlari bo‘yicha notekis 
taqsimlanganligini ko‘rsatadi. 2024-yil 11-oktabr holatiga mamlakatda faoliyat yuritayotgan hunarmandlar 
soni 22 100 tani tashkil etgan bo‘lib, ularning eng katta qismi Toshkent shahri, Farg‘ona, Samarqand, Andijon, 
Namangan va Xorazm viloyatlarida jamlangan. Xususan, Toshkent shahrida 2 964 nafar, Farg‘ona viloyatida 
2 743 nafar, Samarqand viloyatida 2 179 nafar hunarmand faoliyat yuritmoqda. Bu esa ushbu hududlarda 
hunarmandchilik infratuzilmasi, bozor talabi, tarixiy an’analar, turistik oqimlar va mahsulotlarni realizatsiya qilish 
imkoniyatlari nisbatan yuqori ekanligini ko‘rsatadi.

Jadvaldan ko‘rinadiki, hunarmandlar soni bo‘yicha yuqori ko‘rsatkichga ega hududlar asosan iqtisodiy 
faolligi yuqori, aholisi zich, tarixiy-madaniy meros obyektlariga boy yoki turizm salohiyati kuchli bo‘lgan 
hududlar hisoblanadi. Masalan, Toshkent shahri yirik iste’mol bozori, savdo-logistika imkoniyatlari va xizmatlar 
infratuzilmasi bilan ajralib tursa, Samarqand va Xorazm viloyatlari tarixiy-madaniy turizm markazlari sifatida 
hunarmandchilik mahsulotlariga bo‘lgan talabni oshiradi. Farg‘ona, Andijon va Namangan viloyatlarida esa 
aholining mehnat faolligi, oilaviy tadbirkorlik an’analari, ustoz-shogird maktablari va mahalliy hunarmandchilik 
yo‘nalishlari nisbatan yaxshi shakllangan.

Shu bilan birga, jadvalda ayrim hududlarda hunarmandlar soni pastroq ekanligi ham kuzatiladi. Jumladan, 
Sirdaryo va Navoiy viloyatlarida bu ko‘rsatkich mos ravishda 449 va 419 nafarni tashkil etgan. Bunday tafovutlar 

14	  www.stat.uz 

hududlarning tarixiy hunarmandchilik maktablari, aholi soni, bozor sig‘imi, turistik oqimlar, xomashyo bazasi, 
infratuzilma va institutsional qo‘llab-quvvatlash darajasi bilan bog‘liq bo‘lishi mumkin. Demak, hunarmandchilikni 
rivojlantirishda barcha hududlar uchun bir xil yondashuvni qo‘llash yetarli emas; aksincha, har bir hududning 
mavjud salohiyati, ixtisoslashuvi va rivojlanish muammolaridan kelib chiqqan holda differensial boshqaruv 
mexanizmlarini ishlab chiqish zarur.

Mazkur statistik ma’lumotlar integral boshqaruv modelini ishlab chiqish uchun muhim empirik asos bo‘lib 
xizmat qiladi. Chunki hududlar kesimida hunarmandlar sonining turlicha taqsimlanishi sohani rivojlantirishda 
hududiy yondashuv zarurligini ko‘rsatadi. Yuqori ko‘rsatkichga ega hududlarda asosiy e’tibor mahsulot sifatini 
oshirish, eksport kanallarini kengaytirish, turizm bilan integratsiyani kuchaytirish va hududiy brendlarni 
rivojlantirishga qaratilishi lozim. Past ko‘rsatkichga ega hududlarda esa hunarmandlarni sohaga jalb qilish, 
ustoz-shogird tizimini rivojlantirish, moliyaviy qo‘llab-quvvatlash, xomashyo va savdo infratuzilmasini yaxshilash 
hamda yangi hunarmandchilik yo‘nalishlarini shakllantirish ustuvor vazifa hisoblanadi.

Tahlil natijalari shuni ko‘rsatadiki, hunarmandlar soni hududiy rivojlanish darajasini baholashda muhim 
ko‘rsatkich bo‘lsa-da, u yakka holda sohaning to‘liq holatini ifodalab bera olmaydi. Shu sababli ushbu 
ko‘rsatkichni turistik salohiyat, mahsulot turlari, bandlikka ta’sir, bozor infratuzilmasi, eksport imkoniyatlari, 
ta’lim muassasalari bilan hamkorlik va davlat qo‘llab-quvvatlovi kabi indikatorlar bilan birgalikda tahlil qilish 
maqsadga muvofiqdir. Aynan shunday yondashuv milliy hunarmandchilik sohasini hududiy rivojlantirishning 
integral boshqaruv modelini shakllantirishga ilmiy asos yaratadi.

Umuman olganda, jadvalda keltirilgan statistik ma’lumotlar O‘zbekistonda hunarmandchilik sohasi 
muayyan hududlarda yuqori darajada jamlanganini, ayrim hududlarda esa mavjud salohiyatdan to‘liq 
foydalanilmayotganini ko‘rsatadi. Bu holat milliy hunarmandchilikni hududiy rivojlantirishda resurslarni maqsadli 
taqsimlash, hududiy ixtisoslashuvni chuqurlashtirish, turizm va xususiy sektor bilan hamkorlikni kuchaytirish 
hamda boshqaruv qarorlarini integral baholash natijalariga tayangan holda qabul qilish zarurligini asoslaydi.

Jadvalning amaliy ahamiyati shundaki, u milliy hunarmandchilik sohasini hududiy rivojlantirishda qaror qabul 
qilish, uni amalga oshirish va monitoring qilishning izchil mexanizmini ko‘rsatadi. Avvalo, hududning mavjud 
salohiyati diagnostika qilinadi. Keyingi bosqichda ustuvor hunarmandchilik yo‘nalishlari aniqlanadi. So‘ngra 
davlat organlari, hunarmandlar, ta’lim muassasalari, turizm subyektlari va xususiy sektor o‘rtasida hamkorlik 
mexanizmi shakllantiriladi. Yakuniy bosqichda esa amalga oshirilgan chora-tadbirlar integral ko‘rsatkichlar 
asosida baholanadi va monitoring natijalariga ko‘ra boshqaruv qarorlariga tuzatishlar kiritiladi.

Shunday qilib, mazkur jadval milliy hunarmandchilik sohasini hududiy rivojlantirishning nazariy va amaliy 
asoslarini birlashtiruvchi konseptual model vazifasini bajaradi. U sohani madaniy merosni saqlash, aholi 
bandligini oshirish, turizmni rivojlantirish, hududiy brendlarni shakllantirish, xususiy tadbirkorlikni qo‘llab-
quvvatlash va eksport salohiyatini kengaytirish bilan bog‘liq holda kompleks baholash imkonini beradi. Shu 
sababli jadvalda aks ettirilgan integral boshqaruv modeli milliy hunarmandchilikni hududiy rivojlantirishning 
samarali mexanizmi sifatida maqolaning ilmiy yangiligi va amaliy ahamiyatini kuchaytiradi.

X U L O S A  V A  T A K L I F L A R
Milliy hunarmandchilik sohasini hududiy rivojlantirish masalasi bugungi kunda nafaqat madaniy merosni 

saqlash, balki hududiy iqtisodiy o‘sishni rag‘batlantirish, aholi bandligini oshirish, turizm salohiyatidan samarali 
foydalanish va milliy mahsulotlar raqobatbardoshligini kuchaytirish nuqtai nazaridan ham muhim ahamiyat kasb 
etadi. Tadqiqot natijalari shuni ko‘rsatadiki, hunarmandchilik sohasi ko‘p omilli va ko‘p subyektli tizim bo‘lib, 
uning barqaror rivojlanishi hunarmandlar, davlat boshqaruv organlari, ta’lim muassasalari, turizm subyektlari, 
xususiy sektor va mahalliy hamjamiyatlarning o‘zaro muvofiqlashtirilgan faoliyatiga bevosita bog‘liq.

Tahlillar asosida milliy hunarmandchilikni hududiy rivojlantirishda mavjud yondashuvlarni yanada 
takomillashtirish zarurligi aniqlandi. Xususan, hududlarda hunarmandlar soni, tarixiy hunarmandchilik maktablari, 
turistik salohiyat, bozor infratuzilmasi, xomashyo bazasi va davlat qo‘llab-quvvatlash mexanizmlaridan 
foydalanish darajasi bir xil emas. Bu esa sohani rivojlantirishda barcha hududlar uchun yagona yondashuvni 
emas, balki har bir hududning o‘ziga xos salohiyati, ixtisoslashuvi va rivojlanish muammolaridan kelib chiqadigan 
differensial boshqaruv mexanizmini qo‘llash zarurligini asoslaydi.

Maqolada taklif etilgan integral boshqaruv modeli milliy hunarmandchilik sohasini alohida iqtisodiy faoliyat 
turi sifatida emas, balki hududiy rivojlanish, madaniy meros, turizm, ta’lim, tadbirkorlik, innovatsiya va institutsional 
qo‘llab-quvvatlash bilan bog‘liq kompleks tizim sifatida baholash imkonini beradi. Ushbu modelning muhim 
jihati shundaki, unda ishtirokchilarning strategik, taktik va operatsion darajadagi vazifalari aniq taqsimlanadi, 
boshqaruv qarorlarini qabul qilish, amalga oshirish va monitoring qilish bosqichma-bosqich yo‘lga qo‘yiladi. 
Natijada hunarmandchilik sohasini hududlar kesimida kompleks tahlil qilish, mavjud muammolarni aniqlash va 
resurslarni maqsadli yo‘naltirish imkoniyati kuchayadi.

Tadqiqot natijalariga ko‘ra, milliy hunarmandchilikni rivojlantirishda hunarmandlar soni muhim statistik 
ko‘rsatkich bo‘lsa-da, u sohaning haqiqiy rivojlanish darajasini to‘liq aks ettira olmaydi. Shu sababli 
hududiy baholash jarayonida iqtisodiy samaradorlik, bandlikka ta’sir, turizm bilan integratsiya, mahsulotlar 
raqobatbardoshligi, eksport imkoniyatlari, ta’lim va innovatsiya bilan bog‘liqlik, davlat qo‘llab-quvvatlashidan 
foydalanish darajasi hamda hududiy brend shakllanishi kabi ko‘rsatkichlarni yagona integral indeks asosida 
baholash maqsadga muvofiqdir.

Yuqoridagi xulosalardan kelib chiqib, milliy hunarmandchilik sohasini hududiy rivojlantirish bo‘yicha 
quyidagi takliflarni ilgari surish mumkin:

Birinchidan, O‘zbekiston hududlari bo‘yicha milliy hunarmandchilik salohiyatini baholashga qaratilgan 
integral indikatorlar tizimini ishlab chiqish lozim. Ushbu tizimda hunarmandlar soni, mahsulot turlari, turistik 
oqimlar bilan bog‘liqlik, bozor infratuzilmasi, eksport imkoniyatlari, davlat qo‘llab-quvvatlovi va ta’lim muassasalari 
bilan hamkorlik ko‘rsatkichlari qamrab olinishi zarur.

Ikkinchidan, hududlarning hunarmandchilik ixtisoslashuvini chuqurlashtirish va har bir hudud uchun alohida 
rivojlanish yo‘nalishlarini belgilash maqsadga muvofiq. Bunda tarixiy hunarmandchilik maktablari, mahalliy 
xomashyo bazasi, aholi bandligi, turistik salohiyat va mavjud bozor imkoniyatlari asosiy mezon sifatida inobatga 
olinishi kerak.

Uchinchidan, hunarmandchilik, turizm va xususiy sektor o‘rtasidagi hamkorlik mexanizmini kuchaytirish 
zarur. Hunarmandchilik mahsulotlarini turistik marshrutlar, mehmonxona va ziyorat obyektlari, madaniy festivallar, 
ko‘rgazmalar hamda elektron savdo platformalari bilan integratsiya qilish hududiy brendlar shakllanishiga va 
mahsulotlar realizatsiyasi kengayishiga xizmat qiladi.

To‘rtinchidan, ta’lim muassasalari, kasb-hunar maktablari va “ustoz-shogird” tizimi o‘rtasidagi aloqalarni 
institutsional jihatdan mustahkamlash lozim. Bu orqali yoshlarni hunarmandchilikka jalb etish, an’anaviy kasb 
ko‘nikmalarini saqlash, mahsulot dizayni va sifatini oshirish hamda innovatsion yondashuvlarni joriy etish 
imkoniyati kengayadi.

Beshinchidan, hududlarda hunarmandchilik sohasini monitoring qilish va baholashning raqamli axborot 
tizimini shakllantirish maqsadga muvofiq. Ushbu tizim orqali hunarmandlar faoliyati, mahsulot turlari, savdo 
hajmi, turizm bilan integratsiya darajasi, davlat qo‘llab-quvvatlashidan foydalanish holati va hududiy rivojlanish 
ko‘rsatkichlarini doimiy kuzatib borish mumkin bo‘ladi.

Umuman olganda, milliy hunarmandchilik sohasini hududiy rivojlantirishning integral boshqaruv modelini 
qo‘llash hududlarning mavjud salohiyatidan samarali foydalanish, hunarmandchilik mahsulotlarining ichki 
va tashqi bozordagi raqobatbardoshligini oshirish, aholi bandligini kengaytirish, turizm xizmatlari bilan uzviy 
integratsiyani ta’minlash va milliy madaniy merosni iqtisodiy rivojlanish omiliga aylantirish imkonini beradi. Shu 
bois mazkur modelni amaliyotga joriy etish hududiy rivojlanish siyosatini takomillashtirishda muhim ilmiy-amaliy 
ahamiyatga ega.

